
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
মস্তকের মুল্য।
হইতেছিল । রাজসভায় ষড়যন্ত্রের অভাব ছিল না । বিদ্রোহী যুবক এখনও ধরা পড়ে নাই, তজ্জন্য তিনি এইমাত্ৰ ভারপ্রাপ্ত কৰ্ম্মচারীর প্রতি অতি পরুষ ব্যবহার করিয়াছেন।
নানা দুশ্চিন্তায় আওরঙ্গজেবের হৃদয় অবসন্ন ও ক্ষুব্ধ হইলেও, তিনি অতি সহজ ভাবে রাজকাৰ্য্য পরিচালন করিতে
ছিলেন । মুখ দেখিয়া তাহার মনোভাব অবগত হওয়া সম্পূর্ণ
ଅନୀgଣ୍ଣ ।
দরবারের কাৰ্য্য চলিতেছে, এমন সময় বহির্ভাগে একটা গোল উঠিল । সভাস্থ সকলেই এই আকস্মিক গোলযোগের কারণ জানিবার জন্য ব্যগ্ৰ হইল । সম্রাটের ইঙ্গিতে সেনাপতি মহাকাবৎ খাঁ বাহিরে গেলেন । অল্পক্ষিণ পরে ফিরিয়া আসিয়া জানাইলেন, একটি যুবক কোনও বিশেষ কাৰ্য্য উপলক্ষে সম্রাটের সাক্ষাৎপ্রার্থী, কিন্তু প্রহরীরা তাহাকে আসিতে দিতে চাহিতেছে না ।
সম্রাটের আদেশে সেনাপতি পুনরায় বাহিরে গেলেন । সাক্ষাৎপ্রার্থী যুবক তঁহার সহিত দরবারগৃহে প্ৰবেশ করিল। আগম্ভক প্রশান্তদৃষ্টিতে একবার চারিদিক দেখিয়া লইল । তার পর উন্নত মস্তকে আওরঙ্গজেবের সম্মুখীন হইল। তাহার এই অশিষ্ট ও উদ্ধত ব্যবহারে সভাস্থ সকলে বিস্মিত ও স্তম্ভিত হইল ।
মহাকাবৎ খ্যা অনুচ্চস্বরে বলিলেন, “যুবক, ভারতসম্রাটকে অভিবাদন করিতেছি না ?” ।

		 এই পাতা শেষ সম্পাদিত হয়েছে ১০:২৪টার সময়, ৩১ আগস্ট ২০১৬ তারিখে।

